A crise sanitaria desatada a raiz do Coronavirus/COVID-19 e a paralizacion por mor do Estado de
Alarma vixente de todas as actividades econémicas non esenciais obrigou as empresas adicadas as
artes escénicas a anular todas as representacions pactadas dende o 13 de marzo en adiante, polo
momento, alén de calquera outra actividade (ensaios, estreas, actividades de formacidn...) que
estaba a ser desenvolvida. O calendario e maneira na que as empresas do sector van poder volver

operar son a dia de hoxe absolutamente incertos.

O das artes escénicas pofesionais é un sector especialmente fraxil e sensible, formado por
pequenas empresas (PEMES) e profesionais autdnomos/as, que na actual situacidon vironse na
obriga de paralizar por completo a sUa actividade econdmica, producindo enormes perdas que

dificilmente seran recuperables.

A necesidade de manter as estruturas empresariais e garantir a futura supervivencia do sector e
dos/das profesionais adicados a el lévanos, dende Escena Galega, a propofer unha bateria de
medidas de caracter urxente, atendendo & situacion actual e sen prexuizo de poder aumentar a
protecciéon e alcance das mesmas no caso de que esta se vexa agravada por futuros

acontecementos.

Achegamos esta listaxe de propostas que traballamos dentro do marco competencial da Agadic e/
ou da administracién autonémica da Xunta de Galicia. Este documento sumou diversas achegas e
propostas novas, e tamén un grao de concrecién co o que consideramos este definitivo nesta
primeira etapa de traballo. Organizamos o mesmo en 6 puntos que tefien que ver coas
convocatorias de axudas en curso, a potenciacion da distribucién, o reforzamento da RGTA, a
supervivencia das estruturas empresariais ou a promocién da actividade escénica profesional e o

traballo cos publicos unha vez se retome a actividade nos espazos.

Asi mesmo, este documento é transversal e integrador no referente as distintas fases polas que
atravesara o sector derivadas desta crise sanitaria, dende a actual de Estado de Alarma, cese de

actividade obrigatoria e confinamento, pasando pola fase de desescalada e volta & actividade

econdmica e a de recuperacion da actividade nos espazos nos termos que marquen as autoridades

sanitarias.

1-. As compaiiias con axuda a creacion escénica na convocatoria 2019 que, por mor da crise do
Coronavirus/Covid-19, tefien suspendidas as estreas dos seus espectaculos deberan xustificar
documentalmente que esa estrea efectivamente se ia realizar (contrato co espazo titular ou

algunha outra proba documental)

Unha vez xustificada esta data de estrea, as compaiiias, ainda sen ter de facto feita a mesma nos
prazos marcados, poderan proceder & xustificacion da axuda concedida, nos termos detallados na

mesma.

Unha vez xustificada correctamente a subvenciéon a compafiia poderd cobrar o 90% da axuda

concedida.

O 10% restante queda supeditado a xustificacion documental, nos termos que marca a
convocatoria, das 8 funcions, que poderdn celebrarse durante todo o ano 2020 ou, en todo caso,

solicitamos a ampliacidon ou flexibilizacién do limite mais alé do 30 de setembro.

2-. As compaiiias que non rematasen o periodo de ensaios e, polo tanto, non poidan xustificar a
dia de hoxe o 100% da axuda a creacion escénica deberdn poder xustificar o 80% do orzamento
presentado podendo acceder ao abonamento do 70% da axuda (restando o anticipo xa cobrado,

de ser o caso)

Unha vez que se realice a estrea da producidn, e tras xustificar o 100% do orzamento presentado,

poderan acceder ao abonamento do 20% da axuda.

Unha vez realizadas as 8 representacidns poderan cobrar o 10% restante.

3-. En canto as coproducions do CCG e CDG que tiveran que ser suspendidas, solicitamos facilitar
a0 maximo o acceso 3 xustificacion das mesmas nun marco parecido ao das axudas a creacion
escénica exposto anteriormente, ainda sen ter levado a cabo os termos das coproducions (estreas,

numero de funciéns ata unha data limite, etc.)

4-. Para as axudas a creacion escénica na convocatoria 2020 solicitamos incorporar unha adenda
para facilitar o adianto do 70% nas axudas a producidn e axilizar os procesos e a sUa tramitacion e

resolucién o mais posible.

Como consecuencia desta crise sanitaria numerosas empresas de artes escénicas viron paralizada a
sUa actividade de maneira drastica e total, asi como todos os/as traballadores/as que dependian
da actividade escénica: actores e actrices, técnicos, rexedores, xerentes de xira, distribuidores e
todo o resto do persoal. E preciso e urxente que chegue liquidez a estas empresas para que poidan
facer fronte aos pagos do persoal co que tifian unha relacién laboral. Tamén é preciso dotar as
empresas desa liquidez para poder manter abertas as estruturas, e que estas poidan facer fronte

ao pago dos seus gastos fixos: alugueres de locais, asesorias, teléfono, internet....

Por todo isto cdmpre que se convoque unha axuda extraordinaria para facer fronte a este drama
de tantas traballadoras e traballadores e das propias empresas, tendo en conta que moitas das
funciéns perdidas seran dificilmente recuperables, polo colapso que se vai producir no ultimo

cuatrimeste do ano nas programacioéns escénicas dos espazos.

Propofiemos a convocatoria dunhas axudas extraordinarias para o sector coa finalidade de paliar
as perdas econdmicas derivadas da cancelacion das funcions dende que comezou o Estado de

Alarma e ata a sua finalizacion.

Estas axudas tefien unha dobre finalidade:

1-. A axuda aos traballadores e traballadoras destes espectaculos cancelados que pola natureza da
profesion, a contrataciéon por bolo, non se puideron acoller a ningunha medida anunciada polo

goberno central.
2-. A axuda as estruturas empresariais e ao seu mantemento para evitar o peche.

Tomando como referencia as funcidns anuladas dende o inicio do estado de alarma ata o 12 de
abril (*) establécense as seguintes axudas de maneira automatica, coa obriga das empresas de
adicar o 60% das mesmas ao pagamento de salarios de actores e actrices, técnicos e demais
profesionais, quedando estes a disposicién da empresa para realizar de maneira non presencial
traballos que considere cada empresa: videos promocionais dos espectaculos, campainas de

promocidn das artes escénicas, etc.

Esta cantidade terd que ser xustificada mediante ndmina, facturas e pagamentos a Seguridade
Social. O restante 40% servird como apoio ao mantemento da empresa e non terd que ser
xustificado. As empresas acollidas a un ERTE poderdn acceder ao 40% da axuda a apoio e

mantemento e ao 60% do persoal eventual.

As axudas teran un orzamento aproximado de 200.000 €. Cada empresa poderd optar a un maximo
de 7.000 € de axuda. No caso de que se prolongue o estado de alarma fariase un aumento no
orzamento tendo en conta as seguintes funcidns canceladas (e en consecuencia un aumento neste
maximo por empresa) No caso de que ainda que cese o Estado de Alarma a actividade escénica
non se restableza terd que ir revisandose ese orzamento, aportando novas cantidades para

compensar todo ese primeiro semestre de perdas nas empresas.

(*) Tomamos como referencia o dia 12 de abril ainda que o Estado de Alarma foi xa aumentado ata

minimo o mes de maio. Tomando como referencia o dia 12:
TOTAL ADXUDICADO ATA O 12 DE ABRIL: 200.000 €.*

TOTAL DE EMPRESAS BENEFICIARIAS: Un minimo de 28 empresas, ainda que facendo un calculo

das funcions suspendidas na Rede poderia ser mais de 40. *

*Calculos feitos sobre as funciéns non realizadas dentro da RGTA (Rede Galega de Teatros e

Auditorios)

A interrupcién de varios meses nos procesos de creacion, producion ou distribucién de
espectaculos vai precisar dun investimento extra en moitas empresas que por exemplo se viron
obrigadas a parar os ensaios das producidns que ian estrear nesta tempada. Outras, recén
estreados os espectaculos, veran pasar mais de 6 meses ata 0 momento no que poderdn facer de
novo funcidns, polo que se requirirdn novos recursos para poder aboar as ndminas dos actores e

actrices, técnicos, directores e aluguer de espazos para os ensaios.

Por iso proponse unha axuda para un maximo de 5 dias de ensaios, que poderan solicitar todas as

compaiiias que precisen pofier a punto os seus espectdculos antes da volta aos teatros.

As compaiiias, unha vez solicitada e adxudicada a axuda, deberan xustificar eses ensaios coas
noéminas dos actores e actrices (nos termos marcados polo Convenio Colectivo), ndminas de

técnicos, director/a e recibos de aluguer de espazo de ensaio se féra necesario.
Unha vez concedida a axuda, as empresas poderdn solicitar o adianto do 60%.

Agadic subvencionard as empresas co 80% do solicitado, o 20% restante correrd a cargo da

compaifiia.

Para esta axuda solicitase unha cantidade de 90.000 €.

Co obxectivo de fortalecer ao sector despois desta grave interrupcién da actividade solicitase dar

0s seguintes pasos:

1-. Fortalecemento da RGTA (Rede Galega de Teatros e Auditorios) no 2021 e do circuito Cultura no
Camiiio 2020 cun incremento dos orzamentos e tamén da porcentaxe que inxecta Agadic &s

entidades locais para o desenvolvemento das programaciéns. Para o 2021 apoio 4s compafiias

galegas na RGTA cun incremento da axuda aos concellos aos que Agadic aportard, no caso das
produciéns galegas, o 90% das funcidns contratadas de circo e danza e o 80% das de teatro (para

as funcions programadas grazas a este incremento orzamentario)

2-. Maxima flexibilidade na recolocacidn das funciéns da RGTA, xa sexa en novos espazos (non
adheridos 4 rede), programaciéns de veran, realizacion de funciéns escolares ou mesmo adiando

funciéns para xaneiro ou febreiro de 2021.

3-. Apertura no menor tempo posible das axudas a distribucién, eliminando os minimos na

modalidade de distribucidn exterior para este ano.

4-. Reenfoque do Xacobeo 2021 coas redes de programacién da Agadic como instrumento

principal de promocidn das artes escénicas galegas.

A volta @ normalidade na programacidén e nos espazos escénicos sera un proceso lento, gradual e

que debemos afrontar cunha estratexia de reactivacion para a que propofiemos:

1-. Forte campafia de promocion das artes escénicas galegas en todos os niveis (autondmico,
provincial e local), con presenza online e offline, e reforzada nos medios de comunicacién publicos

(CRTVG)

2-. Creacion dun cartdn cultural da RGTA para fomentar o acceso 8 programacion a mozos e mozas,

personas maiores de 65 anos e persoas en risco de exclusién social.

3-. Garantir ao publico a seguridade dos espazos en canto a desinfeccidon e limpeza, creando e
visibilizando uns protocolos e unhas normas de hixiene para que o publico asuma os teatros como

€5pazos seguros.

XUSTIFICACION E OBXECTO DA PROPOSTA:

Os teatros foron dos primeiros espazos en ter que pechar pola ameaza do Covid 19 e seran,
previsiblemente, dos Ultimos en volver abrir ao publico e operar en condiciéns de normalidade. E
por isto que é necesario buscar alternativas e analizar férmulas que permitan traballar 4s empresas
durante os meses de parada, para que as companias de artes escénicas profesionais non se vexan
abocadas ao peche, e con elas a perda de emprego derivada da sua capacidade de contratacion

(actores/actrices, equipos técnicos...)

Probablemente o Estado de Alarma que conleva o cese obrigatorio de actividade remate a
mediados de maio, mais todos os cdlculos sitian a apertura dos teatros ao publico, nas previsiéns
mais optimistas, para mediados ou finais do mes de setembro. Solicitamos 4 Agadic e a Conselleria
de Cultura e Turismo unha convocatoria de axuda extraordinaria para o periodo de paralizaciéon de

actividade (meses) que posibilite s empresas a sla supervivencia.

Esta axuda extraordinaria poderia xustificarse cun amplo abano de posibilidades, accions que,
paralelamente, conlevarian un traballo no ambito online para facilitar e visibilizar os traballos a

cidadania.
BLE DESE LVER:

- ENSAIOS. As compaiiias que estaban a piques de estrear poderian adicar parte deste
tempo a continuar cos ensaios e mellorar as stas producidns. Para estes ensaios
poderianse utilizar espazos publicos ou salas privadas que xustificarian desta maneira parte

da axuda a salas concedida.

Aquelas compafiias que estrearan hai pouco tamén requeririan novos recursos para pofier
os espectaculos a punto e pagar as néminas dos actores, actrices, equipo técnico,

directores/as e do aluguer dos espazos destinados a ensaio.

Este proceso de ensaios iria acompainado da creaciéon de novos contidos para visibilizar no

ambito online o traballo que se estd a realizar.

Exemplos: Entrevista co director/a do espectaculo, coa escendgrafa/o, con algunha actriz.
Amosar como se constrie a escenografia, que nos conta o dramaturgo/a sobre o texto que
escribiu, amosarnos pequenos anacos dos ensaios.. Todo este material estaria a
disposicion da cidadania nas redes sociais da compafia coa posibilidade tamén de
visibilizalo nunha paxina que crearia a Conselleria para facilitar todos estes contidos ao
publico, conseguindo que nestes seis meses non se perda esa canle de comunicacion tan
importante entre o publico e os creadores/as. Consideramos ademais prioritario que dende
a CRTVG se traballe de maneira especifica na promocién do tecido cultural galego, neste
caso facéndose eco destas creacions, informando a cidadania das propostas que chegaran

aos palcos unha vez remate este proceso.

Aquelas companias con axudas a producién, ainda sen estrear poderian orzamentar este

aumento de ensaios e novos contidos a maiores da axuda concedida.

As compafiias que produzan nestes meses sen axuda de Agadic poderian xustificar ensaios,
dietas, alugueres e outros gastos normalmente susceptibles de ser xustificados nas axudas

a producion.

As compafiias que soliciten axuda (e se lles conceda) a producién en 2020 deberan
descontar desta axuda extraordinaria os meses de ensaio que coincidan con este intervalo

de parada da actividade.

GRAVACION DE ESPECTACULOS. As compafiias poderian solicitar os espazos escénicos para
facer pases dos espectaculos e posteriormente realizar unha gravacién da peza. Con esta

gravaciéon completa as compaiiias poderian participar en novas programaciéns online.
Exemplos:

1. O Saldn Teatro poderia ter unha programacién extraordinaria online. Por exemplo,
todos os xoves as 20:00 h o publico poderia ver un espectaculo dunha compaiiia
galega, ao remate do visionado do espectdculo, os actores e actrices farian un
coloquio co publico que poderia participar dende as suas casas. Para este tipo de
funcidns online as compafias deberian estipular uns cachés e pagar igualmente aos

actores e actrices.

2. Os concellos poderian facer programaciéns extraordinarias asociadas a actividades
paralelas. Por exemplo, unha comparfiia de monicreques pode levar a cabo unha
representacion online do seu espectdculo, esta representacién vai asociada a un
caderno con actividades a realizar en familia que o publico poderia recoller nos

comercios locais, no concello, ou en calquera espazo que considere de interese.

3. A TVG poderia ter unha programacién especial de artes escénicas galegas,
programando espectdculos para infancia, danza, teatro de adultos, novo circo...
Pactando uns cachés coas compaiiias, que a sUa vez pagarian aos actores e actrices
por estas emisidons do seu traballo. Estas programacions especificas non seria n
necesariamente de espectaculos actuais, consideramos interesante tamén lembrar
montaxes que tiveran repercusién no seu momento, co equipo do espectaculo
participando da actividade sobre o desenvolvemento do proxecto, o proceso de

ensaios, a xira e vida da peza nos teatros...

4. As Deputacidns Provinciais poderian amosar tamén o traballo das compaiiias de
teatro, danza e novo circo da sUa provincia. Poderianse enfocar estes traballos
pofiendo en valor espazos culturais singulares. Por exemplo, unha compaiiia de
danza amosando online o traballo que se fai no Teatro Rosalia de Castro da Corufia
e compartindo pequenas pezas que se gravarian en diferentes espazos do teatro,
(re)descubrindo desta maneira para o publico os espazos escénicos dende outra

perspectiva.

CREACIONS ESPECIFICAS ONLINE / RADIO. Aquelas compafiias que o consideren, poderian
crear pezas curtas para poder difundir na plataforma antes mencionada. Outra opcion seria
a creacién de pequenas pezas ao estilo do microtreatro que se poidan ver en directo nas
redes. Asi mesmo poderianse crear pezas de teatro radiofonico en colaboracion coa Radio

Galega.

MELLORA E CREACION DE ELEMENTOS DE DIFUSION, PROMOCION E PUBLICIDADE.
Creacidn e elaboracion de elementos que contriblan a que, unha vez pase esta crise, o
publico regrese aos teatros, incidindo na promocidon das artes escénicas profesionais
galegas. Por exemplo, mellora de carteleria e publicidade, videos promocionais, creacién de

unidades didacticas, mellora de sitio web e do traballo de difusién en redes sociais.

ACTIVIDADES PARA O FOMENTO DE NOVOS PUBLICOS. Unha vez regrese o alumnado aos
centros de ensino poderianse implementar acciéons de mediacion, nas que os actores,
actrices, dramaturgos/as, etc.. visitasen os centros e realizasen actividades de achegamento
das artes escénicas 4 escola. Estas actividades teran unha continuidade unha vez se abran
os teatros, ben con funcidns escolares ou con programacions habituais das que o alumnado

podera participar activamente.

CICLOS ESCENICOS DE VERAN. En colaboracién cos Concellos interesados poderianse
programar ciclos ao aire libre. Estas funcions deberian realizarse preferiblemente a noite,
en espazos coidados, montando un escenario e limitando o aforo, mesmo pofiendo unha
distancia adecuada entre cadeiras para garantir a seguridade. As compaifiias poderian
xustificar unha parte do caché destas funciéns coa axuda concedida, outra parte
corresponderia ao Concello. Ao mesmo tempo, estas programacions poderian ser
complementadas con funciéns adiadas por causa do Estado de Alarma, desconxestionando

desta maneira a programacion dos ultimos meses do ano.

PARTIDA ECONOMICA:

Cada compaiiia podera acceder a estas axudas por unha cantidade que se calculara sobre a media

de facturaciéon mensual tendo en conta os ultimos dous anos (2018 e 2019) Concederase como

maximo o 40% da cantidade resultante do cdlculo medio de facturacién, cun tope por compaiiia de

8.000 € / mes.

Por exemplo, para unha empresa que facturase 75.000 € en 2018 e 80.000 € en 2019 a media de

facturacion mensual seria de 6.458,33 €. A cantidade maxima que se lle concederia seria 2.583,33

€ x 5 meses (de maio a setembro), un total de 12.916,65 €.

(*) Para aquelas empresas de recente creacién o calculo realizariase sobre a facturacion media

dende a data da estrea do primeiro espectaculo ao inicio do Estado de Alarma.

OUTRAS ESPECIFICACIONS:

Como se pode comprobar, esta axuda pretende facilitar unha fonte de ingresos e acceso a liquidez
as estruturas das empresas, tendo en conta estas tamén como xeradoras de emprego para
actores, actrices e o resto do persoal durante esta crise que impedird traballar nos espazos
escénicos e amosar os espectaculos ao publico. Grazas a estas axudas as empresas poderan artellar
diferentes estratexias de resistencia durante estes meses, e afonda na importancia de innovar e
explorar novas fontes de ingresos e lifias de traballo en colaboracién coas instituciéns (Xunta de
Galicia, Deputacidns, Concellos...) Ao mesmo tempo esta proposta pretende servir como canle de
intercambio e visibilizacidon dos creadores/as e a cidadania neste periodo de incerteza, favorecendo

unha volta aos palcos dunha maneira mais naturalizada froito dun traballo previo cos publicos.

11 de 11



